PRIM’AWLA TAL-QORTI CIVILI
IMHALLEF
ONOR. CHRISTIAN FALZON SCERRI

Seduta ta’ nhar il-Hamis, 2 ta’ Dicembru, 2021

Rikors Mahluf Nru: 496/2021

EXECUTIVE SECURITY SERVICES LIMITED
VS.

CAVENDISH HOTELS LIMITED

[I-Qorti:

1. Din hija sentenza finali dwar it-talbiet li fadal tal-kumpannija Executive Security
Services Limited, wara li din il-qorti, b’sentenza parzjali tal-21 ta’ Gunju, 2021,
kienet cahdet |-ewwel talba taghha biex din il-kawza tigi maqtugha minghajr
smigh skont I-artikoli 167 sa 170 tal-Kap 12 tal-Ligijiet ta’ Malta;

Dahla

2. B’rikors mahluf imressaqg fil-25 ta’ Mejju, 2021, il-kumpannija attri¢i fissret li

hija ntalbet tipprovdi servizzi ta’ ghassa mill-kumpannija mharrka. Dawn is-

servizzi li gew moghtija minnha kienu jiswew €43,334.37. Ittenni li I-kumpannija



Cavendish Hotels Limited baqgghet ma hallsithiex ghal dawn is-servizzi u dan
minkejja illi hija ntalbet biex twettaq dan il-hlas fghadd ta’ drabi;

Ghalhekk billi skont il-kumpannija attrici s-somma ta’ €43,334.37 hija dovuta u

dwarha ma kien hemm qgatt kontestazzjoni, hija talbet lil din il-gorti biex:

«1. Tiddeciedi din il-kawza bid-dispensa tas-smiegh, ghall-finijiet tal-
Artikoli 167 sa 170 tal-Kodici ta’ Organizzazzjoni u Procedura Civili
(Kapitolu 12 tal-Ligijiet ta’ Malta).

2. Tiddikjara illi s-socjeta intimata ghandha taghti lis-socjeta rikorrenti
s-somma ta’ tlieta u erbghin elf tlett mija u erbgha u tletin ewro u
sebgha u tletin ¢centezmu (€43,334.37) u dana oltre |-imghaxijiet
kummercjali sad-data tal-pagament effettiv tas-somma kollha.

3. Tikkundanna lis-socjeta ntimata thallas lis-socjeta rikorrenti s-
somma ta’ tlieta u erbghin elf tlett mija u erbgha u tletin ewro u
sebgha c¢entezmu (43,334.37) u tawtorizza lill-istess socjeta
rikorrenti tisbanka [sic] kwalsiasi c¢edola fl-istess ammont
depositat [sic] fl-atti tal-mandati kawtelatorji u jbigh bis-subasta
[sic] kwalsiasi mobbli magbuda fl-esekuzzjoni tal-mandati u bir-
riserva ghall-hrug ta’ mandati esekuttivi ghal-hlas [sic] tad-
debitu.

Bl-ispejjez kollha, inluzi dawk tal-mandat ta’ sekwestru, ta’ dawn il-
proceduri u inkluz I-imghaxijiet kummercjali dekorribbli sad-data tal-
pagament effettiv tas-somma kollha kontra I-istess so¢jeta intimata, li
hija minn issa ngunta ghas-subizzjoni.»

L-ewwel talba biex il-kawza tingata’ minghajr smigh giet michuda b’sentenza tal-
21 ta’ Gunju, 2021;

B’rinet din is-sentenza, il-kumpannija konvenuta nghatat il-jedd i jekk trid
iddahhal risposta mahlufa biex tikkontesta t-talbiet attrici, izda hija ghazlet li ma
ddahhal l-ebda twegiba u ghalhekk waqghet kontumaci (ara I-verbal tas-seduta
tat-3 ta’ Novembru, 2021 fpagna 28 tal-atti);



Fatti

Waqt I-udjenza tat-3 ta’ Novembru, 2021, il-qorti tat l-opportunita lill-kumpannija
konvenuta biex jekk trid taghmel sottomissjonijiet bil-miktub biex tiddefendi ruhha
kontra t-talbiet attri¢i skont I-artikolu 158(10) tal-Kap 12 tal-Ligijiet ta’ Malta,
izda l-ebda sottomissjonijiet bil-miktub ma gew prezentati mill-kumpannija

konvenuta fit-terminu moghti lilha mill-qorti;

Fis-26 ta’ Novembru, 2021, il-qorti semghet is-sottomissjonijiet orali tal-avukat

tal-kumpannija attri¢i u dakinhar il-kawza thalliet ghas-sentenza ghal-lum;

Stephen Ciangura bhala rapprezentant tal-kumpannija Executive Security
Services Limited stqarr fir-rikors manluf li I-kumpannija Cavendish Hotels Limited
hija midjuna mal-kumpannija attri¢i fl-ammont ta’ €43,334.37. Biex issostni dan il-
jedd ta’ kreditu taghha, il-kumpannija attrici hemzet mar-rikors mahluf taghha,
rendikont tal-kreditu u tan-numru tal-fatturi individwali li bagghu ma thallsux mill-

kumpannija mharrka;

Dan il-kreditu favur il-kumpannija atttri¢i rega’ gie mahluf minn Stephen Ciangura

guddiem il-qorti waqt is-seduta tat-3 ta’ Novembru, 2021;

Konsiderazzjonijiet

10.

ll-kawza li ghandha quddiemha din il-gorti hija mahsuba biex il-kumpannija
konvenuta tigi ddikjarata u kkundannata thallas is-somma ta’ €43,334.37 ghas-

servizzi li gew moghtija lilha mill-kumpannija attrici;



11.

12.

13.

14.

Minn dak li johrog mill-atti tal-kawza jirrizulta li r-relazzjoni ta’ bejn il-partijiet hija
wahda ta’ kiri ta’ xoghol u ta’ industrija, kif mifhuma taht I-artikolu 1623 tal-Kap
16 tal-Ligijiet ta’ Malta. Il-gurisprudenza taghraf bejn zewg suriet ta’ kuntratti ta’
kiri ta’ xoghol: dak ta’ locatio operarum u dak ta’ locatio operis (ara inter alia
John Andrea Bonnici v. Wisq Reverendu Dun Giuseppe Cauchi et nomine
dec¢iza mill-Qorti tal-Appell fit-13 ta’ Mejju, 1966 u Sue Bartolo v. Antoine
Vassallo deciza mill-Qorti tal-Appell fid-9 ta’ Novembru, 2005);

Kif jikteb il-Professur V. Caruana Galizia, fpagna 752 tan-noti tieghu dwar
Lease (Pre-1995) stampati mill-Ghagda Studenti tal-Ligi,

«The ‘“locatio operarum” may be defined as that contract in virtue of
which a person (the lessor) binds himself towards another (the
lessee) to perform a certain work or service, for a specified time and
in return for a specified salary. The “locatio operis” may be defined
as that contract whereby one of the parties (the lessor) binds
himself to do a specified piece of work (“opera”), or to have it done
for the other party (the lessee) in return for a specified salary.»

Fil-kaz taghna, il-qorti gieghda tithem li r-relazzjoni ta’ bejn il-partijiet ghandha
mix-xejra tal-locatio operarum ghaliex ix-xoghol marbut mal-ghoti ta’ servizz ta’
ghassa mhuwiex imsejjes fuq opra determinata izda huwa xoghol marbut ma’

servizz li huwa regolat bil-hin u bil-kwantita;

Dan meqjus, il-kumpannija attrici ressqet rendikont shih li fih jippreéiza s-servizzi
li gew moghtija mill-kumpannija attri¢i lill-kumpannija konvenuta bejn 1-2017 u |-
2020 u li whud minnhom bagghu ma gewx imhallsa mill-kumpannija konvenuta.
I¢-Cifra ta’ €43,334.37 imsemmija f'dan ir-rendikont, li ghandha tithallas mill-
kumpannija konvenuta giet mahlufa wkoll minn Stephen Ciangura darbtejn, fir-

rikors mahluf u quddiem il-gorti;



15.

16.

17.

18.

19.

Fl-atti ma hemm |-ebda prova li tmeri dan ir-rendikont jew li twaqga’ dak li xehed
Stephen Ciangura. Anzi, ghad li l-avukati tal-kumpannija konvenuta dehru wagqt
il-kawza u ghad li I-kumpannija konvenuta nghatat kemm [-opportunita li ddahhal
risposta mahlufa u kif ukoll li tipprezenta nota ta’ sottomissjonijiet biex tikkontesta

t-talbiet attrici, hija ghazlet li ma tipprezenta xejn;

Din in-nuqqas ta’ reazzjoni min-naha tal-kumpannija konvenuta twassal lill-gorti
biex tagbel u ta¢cetta li t-talba tal-kumpannija attri¢i biex tithallas is-somma ta’
€43,334.37 hija wahda misthoqqa. F’dan is-sens ghalhekk, it-tieni u t-tielet talbiet
tal-kumpannija attri¢i ghad-dikjarazzjoni ta’ responsabbilita u ghall-kundanna tal-

hlas ta’ €43,334.37 sejrin jigu milqugha;

Dwar I-imghax mitlub mill-kumpannija attrici, il-gorti tqis Ii I-kreditu mitlub minnha
gej minn operazzjoni kummercjali li sehh mal-kumpannija konvenuta bejn is-snin
[-2017 u 1-2020;

Darba ghalhekk li din l-operazzjoni kummercjali nzammet bejn intraprizi wara I-1

ta’ Lulju, 2005, allura I-imghax Ii jrid jithallas mhuwiex soggett ghad-
dispozizzjonijiet tal-artikoli 1139 sa 1141 tal-Kap 16 tal-Ligijiet ta’ Malta izda
huwa soggett ghad-dispozizzjonijiet tal-artikoli 26A sa 26J tal-Kap 13 tal-
Ligijiet ta’ Malta, kif dawn gew emendati bl-Avvizi Legali tal-2012 u tal-2014
(ara fdan is-sens Blye Engineering Co. Ltd v. Allegro Andante Limited deciza

mill-Qorti tal-Appell fit-28 ta’ Mejju, 2010);

Skont il-Kodi¢i tal-Kummeré¢ (Kap 13 tal-Ligijiet ta’ Malta), |-interess legali li
jrid jithallas bejn intraprizi ghandu jkun imghax sempli¢i bbazat fuq rata li tkun
ugwali ghas-somma tar-rata ta’ referenza u ghallingas tmienja fil-mija (8%) (ara
artikolu 26A tal-Kap 13 tal-Ligijiet ta’ Malta). Fil-prezent, ir-rata ta’ referenza
mahruga mill-Bank Centrali Ewropew hija ta’ 0,00 %. Jigi b’hekk, li r-rata tal-
imghax applikabbli fdan il-kaz ghandha tkun ta’ 8% fis-sena;



20.

21.

22.

23.

llli kreditur jista’ jipprocedi bit-talba ta’ imghax ghall-hlas tardiv kontra d-debitur
minghajr ma jfakkar lid-debitur li I-ammont hu dovut (ara artikolu 26C(2) tal-Kap
13 tal-Ligijiet ta’ Malta) u I|-kreditur ikollu d-dritt ghall-imghax minhabba hlas
tardiv mill-gurnata |i tigi wara d-data jew wara t-terminu ghall-hlas stabbilit fil-
kuntratt (ara artikolu 26C(3) tal-Kap 13 tal-Ligijiet ta’ Malta);

Minkejja kull ligi ohra, il-perijodu ghall-hlas iffissat fkuntratt ma jistax jagbez
sittin gurnata kalendarja, izda |-partijiet jistghu specifikatament jiftiehmu dwar
perijodu itwal, sakemm din l-estensjoni taz-zmien ma tkunx manifestament
ingusta ghall-kreditur (ara artikolu 26C(4) tal-Kap 13 tal-Ligijiet ta’ Malta).

Fil-kaz taghna, il-gorti m’ghandhiex taghrif mill-atti tal-kawza jekk bejn il-partijiet
kien hemm miftiehem xi terminu ta’ Zmien ghall-hlas tas-servizz. Ghalhekk fin-
nuqgas ta’ prova dwar id-data jew it-terminu ghall-hlas, il-qorti tgis li I-imghax
ghandu jinhadem skont id-dispizizzjonijiet tal-proviso tal-artikolu 26C(3) tal-Kap
13 tal-Ligijiet ta’ Malta sad-data tal-hlas effettiv;

Fl-ahhar nett, il-qorti taghlaq billi tghid li hija sejra tastjeni milli tqis it-tieni parti tat-
tielet talba tal-kumpannija attrici ghaliex din il-kawza mhijiex il-post fejn
ghandhom isiru talbiet ghall-izbank ta’ flejjes depozitati fl-atti ta’ mandati
kawtelatorji jew talbiet ghall-bejgh b’irkant gudizzjarju ta’ hwejje§ mobbli li gew
magbuda b’mandati. Talbiet bhal dawn imisshom isiru fl-atti ta’ mandati

kawtelatorji u/jew esekuttivi;

Decizjoni

Ghaldagstant ghar-ragunijiet fuq imsemmija din il-qorti gieghda taqta’ u tiddeciedi din il-

kawza billi:



i. Tilga’ t-tieni talba u I-ewwel parti tat-tielet talba tal-kumpannija attri¢i u b’hekk
tiddikjara u tikkundanna lil Cavendish Hotels Ltd sabiex thallas lil Executive
Security Sevices Limited, is-somma ta’ €43,334.37, b’imghax semplici bit-8% fis-
sena, li jibda ghaddej skont id-dispozizzjonijiet tal-proviso tal-artikolu 26C(3) tal-
Kap 13 tal-Ligijiet ta’ Malta sad-data tal-hlas effettiv;

ii.  Tastjeni milli tgis it-tieni parti tat-tielet talba tal-kumpannija attri¢ci dwar Il-izbank
ta’ flejjes depozitati fl-atti ta’ mandati kawtelatorji u dwar il-bejgh b’irkant
gudizzjarju ta’ hwejjeg mobbli li gew magbuda b’'mandati ghaliex dawn huma
talbiet li jridu jsiru fatti gudizzjarji differenti minn dawk relatati ma’ din is-

sentenza;

Tordna wkoll li I-ispejjez kollha marbuta ma’ dawn il-pro¢eduri, maghduda maghhom
dawk li jolgtu I-mandat ta’ sekwestru kawtelatorju, ghandhom jithallsu kollha kemm

huma mill-kumpannija konvenuta Cavendish Hotels Limited.

Christian Falzon Scerri
Imhallef

Mary Josephine Musu

Deputat Registratur



